
Qê Ma’z êst ?

Raştê ınna  pers ma xû’ra perse  gê.  Ek zıvon  ma est,  hûner o kûltîr ma , tarîx ma est  
o ma vînbîayê ûca yo pırsgrek esta . Nîo ma hê wûahar xûı  nıvîcîên , nîo tarîx ho wûahar 
ma nıvîcîên . Bersıvê (cevap) ın person  yo xûlomkerdış ( özelestiri) tıor xûı ona . Ma rûe-
cok destpê ke kovarê Ma’z êst ma ınna xûilomkerdış’ra vîerna o xetê xûı qabûl ke . Ma zıon 
rahar (yol) ma  dıerg,  tıelıyın , ziehmet pırrû . Lîa zazakî wûeşa , şîrîena , ha vendenna mad 
“ hevar  , hevar  , ez ho sekratıd , qıîc mı hê  ça “ .

Ma ınnı  vêng zazakî , qêrîyê zıwon xû grot  ke xû pıston . Rî êrdona  sobnîa zivonî’z êst 
hê pacîên , hê qıdîên . Lîa Zazakî ha helîena.  Ma wûazên pîerê qîrargrotışon ( karar alıcı-
lar) derheqî zazakî’d  pergrotıs pozîtif ( pozitif ayrim) gê vıraz.  

Lîa  ma gê sebıkıre ? 
Qıalkerdış , nıştîş o wûendîş , destêg xebaton akademîk dayîş  gûrewok nîeb nıben.  Der-

heeq hûner , edebîyat,  tiyaêtro senêt gê xebat bıerzîb . Kıombîayış o dest dayîs yobîn çînîeb 
ma tê monên.  Inni pîerê zıvononîr onaw.  Êra  gê  ma’d letekerdış siyasêt , politika , fıkîr  gê 
çînnîb.  Ma zerkoton Ma’z êst ınna raştê gûere rahar zazakî serra şayîş xûîr kıerd şîar.  

Qê Ma’z êst ?
Semêd sıbêya Ma’z êst 
Qê Ma’z êst ?
Semêd zıvon xûı Ma’z êst. 
Qê Ma’z êst ? 
Vêrê sekrat  gon ma meşîer , êra Ma’z êst.

Abdullah Çelik

Bîyayîş o Nîebîayîş    Felsefe çınêw ? 

Cûyayîş ça’ra despê ken ?
Sînîe despê kerd ? 
Mehnê yî çınêya ? 
Ez komo ? 
Qê esto o armancê cûyayîş çınêwa  , bad mergîa 

cûyayîş êst nîo çîn ? 
Hol çınêya 
Xırabê çınêya ? 
Rûecik dınya ama pîera ın pers amê perskerdış . 

Gê yo şonî ( çoban) , gê yo pîexmêr , gê yo feylesof 
perskerd ın pers. Lîa raştê pîerın gûerê raştê cûyayîş 
xûı,  çûyayîş coğrafyayê xûı bersıv da . Rê rê teoloji 
(dinbilim) , rete mitoloji rê rê feylosofî  vo “ ez zono “. 

Qê ınkê ınna pers ? 
Şar ma zazon,  zazakî , hûner o kûltîr ma , tarîx ma ho ben vîn,  halîen,  pacîen o kûên bîn 

êrd. Inna bîevengî , ın merg qabûlkerdış , ınna sekrat ha bîe vêng nînna.  Lîa sînîe ha yenna ; 
pê dêf o zûrnawa , pê salîa wûendış comîona , qîr o qîrê mergîa ha yenna . 

Çûık se  ? 
Yen vatış ma ın vînbîayış o mergîr razî !Egzistansiyalizm !

 Yo çûyayîş feylosofê newo . 150 sêr yo êmîr yî îtîa est.  Lîa sê vatê Feylosof Talês eya qêda 
vîrîen(arkê) awk qîmetlîa vatê yê . Vatê egzistansîyalîzm “ ez esto nîo ez benno” ? 

Bad Frederik Nitchewa rahar genna o pê mêzg Jêan Paul Sartre yenna mêdon, pê deston 
nısîena.  Zonayê pers kên ; ma xûı on mêdon o vırazên ,nîo ma covêr bıbî , êhlaq ma bıb,  
çûyayîş bıb o ma eyê serra nîênpîera ? Inna pers mı gûera tom ma serra ama vatış.  Qê ma 
serra ama varış ? 

Ma persê qê ma serra ama vatış; ma şar zazon verê cûyayîş zıvon ma bıb , kûltîr ma bıb   
nîo bad cûyayîş ma ınnî qezenc keerd. Pê bersıvê ınnê epîstemolojî ben letê . Epistemoloji o 
egzîstansîyalîzm( bi tırkî varoluşculuk) êsîr ( asır) 20 honzarı’d lımêtê zonayê xûı’d ma , cû-
yayîş ma ard zıvon.    Yo wûexto’k ma êst zıvon ma , felsefê cûyayîş ma çînyo.  Ek ma von ma’z 
êst  ew  wûêxt gê  ma ew  vate en vîren  ( arke) bıde cûyayîş.  Gûerê epîstomolojîk feylosofî 
egzistansîyalîzim ma’z sê pîerê mılleton bî o bacî  ma gon (ruh) do xûı. Çûk se; ona ma eşkên 
vace’k khalon,  key(han , sultan,kral)’on ma honzaar serron cûaver felsefê cûyayîşmayê êr pê 
ew qêde (arke) vîren  daxno.  Ew wûêxt pê nıstê mıx  o cermê ğezalona sêr papîrûson MA’Z 
ÊST  nıstû.

Tarî Lola

Êsîl xûı yo persê zûarzûarona ma hê tîever-
ra. Vêrê person kadîmon felsefî , ma vatê felsefî 
ma pê termînoloji bersıv ( cevap) bıde.Felsefe pê 
zıwon Grek ( yunan)  “ philosophia” von. “ Phila” 
heskerdış “ Sophia” zonayê  ( bilgi) yen fehmker-
dış.  Ew wûêxt heskerdîşzonayî’ r felsefe , ew’ık 
gêren cı yîrî’z von Feylozof. Destpêkedis Felsefîr 
yo tarix sînîe ma nışkên vace  , ma nışkên çoyî’z 
ramûejn! Qê ? Ma vacek eya persa  vîrîênvîrenon 
kom persa ço nîozon . Êra ma’z pîerınık sînîe qa-
bûl kerd oqêde ma qabûlkên . Bad hot merdı-
mon zonayona  o feylosofon tabîat o  Sokrates’ra 
destpekên.

 Ma pê çend wûexton felsefî’ra destpebıkir 
 
Felsefê asîrvîrîên (ilkçağ)

Innı sêmêd felsefê bînatê vêrê İsê( İ.Ö.) 4000 o 
bad  İsê( İ.S.) 5 esîr bîar zûwon , êra yen vatış . In 
tarîx  yen 4 letekerdış .

1.Pre-Sokratik tarîx.  Filosof ın wúêxt Empadokles, Elealı Zeno, Parmenides , Öklid,. Çiko 
sera vınert  “ wûext “ “şexs” “ xû” , ın vaton sera vınert o persê. Honê matematik’z ın wûextı’d 
hol xebetno o sera xeftîê.

2.Êsîr Felsefê Klasîk: Tarîx felsefe’d  hîrî (üç) zonayê gêrd vîerên , êrı’z zonayê o nıştîş yîn 
derson felsefîd êsas gîrîen , hîrî zonayon “ cûyayîş, metafizîk , dewlet çınêya yî persê .    Sok-
rates, Platon o Aristoteles ın wûextı’d cûyê

3. Êsîr Helenî : Wûêxt  vêrê Îsê 322 o hetta bîayîs Îsê . In wûêxt feylosofîd kêf grotış o hewûê 
qêde vîrîenû . Honê ın wûextı’d feylosofê Epîkûr hedonismê gon do. Hedonismê gûerê kêf 
grotış o hewûê çîko hîna mûhîim. Pîerê çîyon çîko nêsên letelete  pîerê çîyono. In vatê êsîr 20 
honzarıd epistemoloji fîzîk ser tesîr kerd o monen vatê atom .

4. Wûêxt Roma : ın wûêxt bîayîş Îsê’ra hetta êsîr poncın (5) devom ken.

Nazım Doğan

   RAST VATIŞÊ ŞEYTAN Û EZ    QESÎDEYÊ CELCELÛTÎYE

In rojan de şeytano kor ho bîleyê mi beno.O kor bi eya koreyê xoya ho warzeno reç erze-
no mi vernî. Ho cehde mojneno mi. De byê mefatîs û şerq meteqe. Hama ma çiney vînenî! 

Mi vat la o kor bi eya koreyê xoya mi ra ho vano :”Qelem/ penûs bîyo zît bikere xwu ra 
dûr . Pelê qaxîdvû defter bide kişt. Biuwne kar û gureyê xoya.Ti çi hend goş kuwenî şarê xo 
û ziwanê xoya. Ti vanî ey hey goş sera nênanî. Ti nisenî ey hey nêuwnenî. Ti dejenî ey hey 
keyfê xwu de. Ti qehiryenî ey hey virisneyê xeyalan xwu de xilmişîyê hewnan de hey fekbilê 
kenî. Xwu rê aqil bibe. In heso platonîk in sewdayo bêbin çalê dilê xwu ra webikere. Çew rê 
tûmanan mefeşelne.. xwu rê biuwne vernîyê xwu. Ti çi gejêkî! Xam mebe.

Ez rey rey goş nano qalan qisseyanê in kor sera û xwu be xwu fikîryena ez xwu xwu 
vana:” Eywillay! Ti raşt vanî. Ti mîyanê pelanê mishefî ra qalan vanî.. Rasta zî yew şar ke 
qedr xwu nêdo. Qîmet bido şarano bîn. Yew millet ke ziwanê pîy û kalan xwu ra bivyero 
ziwananê serkowteyan û dewlemendande bifikîryo bizikîryo. Ti çi hend xwu qey înana 
qehirnenî. Şarê to xwu nawo hewnanê mergî. Ti çiqas vanî keko bira aya bibe warze ti hey 
hewnanê mergî de aya be. Ey hey hend to de vete. Seke mezg û vîrê înan , tarîx û kulturê 
înan mi adir nawo pa. Ez ho vano ma in adir huwna bikere. Ey hey vanî ma ra dûr şo. Des-
tan xwu kaş bikere ma ra. Ma miren miren. Tû rê çi, Ti wekîlê babîyê mayê. Hend sey kerga 
kor vit vit mekire. Biseqîl çiman ver.

De byê bêrîn cêra bivecîyen. Yew heta vateyê şeytano kor. Yew heta puçwiçê na millet. 
Heto bina zî xwu merga naye yew millet û ziwan.. Yanê fowtê yew şaro qedîm.

Rey rey ez xwu xwu fikîryena ez vana:” Neyyaran rew ra awka pîs nawa in bexçeyê 
mawa. Ti xetê ina awka pîs bigirî zî in bexçe beno huşk/ wişk. Xwu ra çew uwnenê in bexçe 
pel pel pûlisyo. Qet ti nêeşken hîna in bexçe zergûn bikerî. La heto bina bexçe hama wişk 
nêbîyo. Emegê/ kedê baw û kalan, araqê çareyê dadîyan û dapîran tede esta. Heyfo gunawo 
ina ked. Ti meuwne şarê tû ho ganan ver de. Ho sekerat de hey çiney vanî nêzanî. Sarxoşê 
sekeratê. 

In hal de ez newe ra pel û qelem nano xwu ver. Sera heme taplik beno. Yew zî ez yeno 
xîret û vano:” Şeytano jor qey rey rey qalano raşt ano ziwan. Key wîna o bîyo zerrenerm. 
Viraşteyê ey lemê bexçey weuntişo. O qey tavistiş û veyşnayîşa xelq bîyo. Adir ra rehm , 
şeytan ra qala rast nêpawyena. Qala rast bivaco zî wazeno ti hîna rast nêvînî. Xwu hetê hîna 
rast û rastêya nêkûrî.

Ez ke iney û îna fikiryena ez lanet keno şeytan. Defter nano xwu ver. Fekê qelemê xwu ra 
girebendab wekena. Ziwanê dadîyê xwu çir kena. Zazaki Nisena. Zazakî qehiryena. Zazakî 
qîrena. To dîy yew însan ma xwu destê tewê mergî ra xelisna..

Ömer Faruk Ersoz

1)Bi Bîsmîllah ez dest keno sirrê tor xiznayan =14
Rûhê mi heme sirran ho keno bi ey ayan =14

2)Dima xeyrînê mehlûqat’ rê ano salawat =14
Bi destê ey a wedarya xelet û delalat =14

3) Îlahî, ey Homayo bêoj’, ho dexlet kena =14
Bi nameyê Ehad, Bedî, Qadîr ez wazena =14

4) Qey hurmetê qedrê xwi pîl, namey’ îsmî Azam =14
Ey îlahî, karo asan bide mi muntazam =14

5) Ya Heyyû, ya Qeyyûmû, xwi erzena verê to =14
Hêvîya ‘’Ehad, Bedî, Basît “kuwen’ berê to =14

6) Ey Xaliq! Berzê berzan’ Sabît û Cebbar ti yî =14
Ey Helîm! Adiran hewna kerde û yar ti yî =14

7) Ey lez goş dayeyê hewaran, ey Rabbîyê ma =14
Bi qedrê namey’ Bedî goş bide duayê ma =14

8) Qey xatirê namey’ Qeyyûm ti qelbê mi çil ra =14
Pak û îhya bikir’, bibereqne ti bi nûr a =14

9) Bi bereqê sirrê o nûr’ bi raşnî bibî pur =14
Rîy’ û qelbê mi wa bi na raşnî bibo zuhur =14

10) In qelbê mi wa bi şilîyê rehm a bibo de =14
Bi hîkmetê Mewla Kerîm, pûr bo qêde qêde =14

11) Her het ra Nûrê Homay’ şewq bido mi ser a ser =14
Girdey’ û heybetê Mewlay’ mi de bêro pêser =14

12) Ey îlahî! Ti kêmî û oj ra dûr û wet î =14
Ey Xaliq bi Keremê xwi gan danî meyîtî =14

13) Ey Homay’ mi, qey xatirê her yew herfê Heca =14
Mi birasne ti hacê mi, ez muhtacê hac a =14 

14) Qey xatir û hurmetê nameyê îsmî Azam =14
Qey xatirê sirrê Nûrê Qûr’an a tastemam =14

15) Nûrê xwi ra yew feyz û roşnîye mi biverde =14
Bi namey’ xwi Nûr, biker’ ganî in qelbo merde =14 
16) Se ben’ mi ra dîy’ yew heybet bi namey’ xwi Cebbar’ =14
Mi ser a bîyo kaş, bikerê ti destê neyar =14

17) Qey qedrê namey’ Qadîr, Selam, Ezîz û Celîl =14
Mi her qêde hasûd ra bipawe, mekir’ zelîl =14

18) Ey Homay’ mi bi Nûrê Rehîm’, Quddus û Celal’ =14
In zulmatan abiçarne roşnî ti hal bi hal =14

19) Ya Rabbî bi hurmetê nûrê Îsmê Azam a =14
Hacê mi bivyarne bi qedrê Hay’ û Selam a =14

20) Ya Mabûd bi hurmetê Hû, Şehîd û Samed a =14
Ey Kafî’ ti bes î. Asuney’ bide in geda =14

21) Bi ardimê xwi ey wayîrê Celal, ey Helîm =14
Bi bexşê yew sirrê îlm’, îkram bikir’ ey Kerîm =14

22) Bi sirrê qet’ î û bî nasê Qur’ano Hekîm =14
Tor ters û tatîr’ ra paştê mi bikere qayîm =14

23) Ey Zûlcelal, ey dejê dilşikteyan adaye =14
Bi kafîyê herfê Kûn’ bibe mi ver a naye =14

24) Tarî û zulmat ra mi biveje silumetê =14
Sitarê mi ti yî, mi ra bide dûr’ sixletê =14

25) Sey rehmê xwi varûn’ mi ser a rizq bivarne war =14
Hêvîyê aleman ê, çend cirm bibê zî ey bar =14

26) Ey Homay’ mi dişmenan bikere kerr, kor û lal =14
Bi Celalê xwi, ey wa nêeşkî bikurî qal =14

27) Bin’ hukmê Qudret di bi namey’ Xanî* û Alîm* =14
Xelet ra ez pawîyo bi namey’ Homay’ Ezîm* =14

28) Qelbê pêro însanan abiçarne serê mi =14
Bi bexşê Namey’ Selam* ey bigirî perê mi =14

29) Ya îlahî kar û gurey’ mi bikere rehat =14
Yew berzê bi namey’ Alî û Ala’ bide nat =14

30) Bi rehm a ti cilê af û mexfîret ma ra de =14
Qelbê ma pak bikere, Şafî yî, şîfa bide =14

31) Ey Homay’ mi bereket bifîne ti karê ma =14
Bi namey’ xwi ‘Hû’ ya webikere her zorê ma =14

32) Ey Îlahî, ey Homay’ mi ey xeyrel Xaliqîn =14
Bi namey ‘Cewad’ a ho dexlet a ez, raziqîn =14

33) Her het a amayê dişmenan xwi ma def kenî =14
Bi nameyê xwi pîl a ti genî vila kenî =14

34) Ey Zûlcelal, malwa* xwi eşto bextê Muhammed’ =14
Dişmenan’ zelîl bikir’ ti qey qedrê ey Ehmed’ =14

35) Ey Îlahî tek ti yî, mi rê hêvî û wahar =14 
Ey kî dam vawen’, damê înan bikir’ tarûmar =14

36) Ya Rabb! Bi kullî îradey’ xo ya bifine dûr =14
Kînê înan bikir’ pûç. Dekê înan bikir’ zûr =14

37) Ey ver ra ewro hend xeyrînê kerem, bi rehmet =14
Çim’ hey to di. Ver ra pey şayî bide na ummet =14

38) Ey xeyban’ bi îlm’ û namey’ xwi Nûr a ci pişte =14
Astarey’ mi bi dewran bereq’ bikir’ ci nişte =14

39) Ey Heq, ey Celîl û Celal, ey Bedî û Ehed =14
În nameyê to hey bereqîyen’ heta ebed =14

40) Ey Homa, ey Ewwel, ey Axîr ho ana ziwan =14 
Xwi erzena binê pelanê ey rind nameyan =14

41) Bin ra bin, dest ho beno kowta ta qendilê Nûr =14
Çilayê çilayan ha bi raşnî ya bena pûr =14

42) Bi nûrê Celal û Xalîq’ û girdeyê to ya =14
Bi namey’ Quddûs a adirê fîtne adîya =14

43) Bi namey’ Allah, Hû, Samed, Cebbar û Qahharî =14
Awki bena serê kilê adirê neyarî =14

44) Bi qedrê namey’ Allah, Heq , Wedûd û Mucîb a =14
Xwi dano sînayîş, însanan verden’ eceb a =14

45) Ey Qeyyûm, ey Wekîl’ sirrê her çîy’ po vejenî =14
Bi qedrê namey’ Hennan’ duayan qebul kenî =14

46) Ey Homayê mi, ey heme sirran cihesyaye =14
Ey Mûbdî û Mûîd rehmê xwi ra bikir’ haye =14

47) Ey waharê Adl, ey heqê her kesî cidaye =14
Bi namey’ Hakem a, alem ha pay a geyraye =14

48) Bi qedrê namey’ Heq a duayê mi ra biger’ =14
Dişmen’ mi bîy’ har. Ti bes î. Mi rê bibe paştger =14

49) Ya Rabbî, ya Rehman, bêşek’ ti Homayo Heq î =14
Ey mededkar, har û neyar hey fînen’ xwi leqî =14

50) Verba dişmen vîcyayîş bi ardimê to beno =14
Kam bikuro berê to zulmatê ey webeno =14

51) Bi sirrê Taha, Yasîn, Tasîn û bi Ta, Sîn, Mîm =14
Ma rê paşt bibe, ma şey bikir’, mekire xenîm =14

52) Bi Kaf, Ha, Ya, Ayn û Sad a ma enc enc vawîyen’ =14
Der û dorê ma eşte çim xirab ra pawîyen’ =14

53) Ha, Mîm, Sîn, Ayn, Qaf wa ma rê bibo yew sitare =14
Verba înan koyî lerzen’ benî pare pare =14

54) Bi hurmetê Kaf, Nûn û Ha, Mîm ti ma bipawe =14
Bi sirrê Duhan a muhkem ya Rab ma bivawe =14

55) Bi hurmetê sirrê sûreyanê Elîf Lami =14
Bi sûrey’ Maîde, Nûr û sûreyê Ena’mi =14

56) Bi sirrê û Nûrê sûreyanê Elîf, Lam, Ra =14
Bi sirrê îsmî azam cêr ra peraw’ ho cor a =14

57) Ez bi Elîf, Lam, Mîm, Ra rasaw’ meclîsê Rûhan =14
La îmkan çîn o Rûhê Rûhan bîyaro ziwan =14
 
58) Bi hurmetê sirranê sûreyanê Ha û Mîm’ =14
Fazlê namey’ Nûr’ bilefîyo min a ey Azîm =14
 
59) Bi Emma, Nazîat’, Tariq, Zîlzal û Abese =14
Bi Wes semaî zatîl burûc’ ti ma bihese =14
 
60) Qey qedrê Seele Saîlûn, Humeze, Tebar’ =14
Bi Îza Şemsû Kuwîret (ez ho keno Hewar) =14
 
61) Qey hurmetê sûreyê Zarîyat, Necm û Qemer =14
Karê mi asan bikir’, dest bikir’ karê mi ser =14
 
62) Qey tor sûreyê Qûr’an hizb hizb û ayet ayet’ =14
Bi wendeyê wendoxan, hemû Wahîyê rehmet’ =14
 
63) Qasidan kî to kîtab do ci bi fezl û îhsan =14
Fezl’ û îhsan ho wazeno to ra ez sey înan =14
 
64) Ya Hay ‘ Ya Qeyyûm ti rasnen’ aleman ser quwwet =14
Bi nameyê Qadîr û Cebbar ho keno dexlet =14
 
65) Ey Allemûl Xuyûb bi nûrê nameyê Fettah’ =14
Bi lûtfê to ya Fetîh (qezenc) beno Nasîb Ya Allah =14

66) Ey Homay’ mi, bi nûrê hukmê to û Kîbrîya =14
Bi Ayetûl Kubra, afat ra mi bikir’ cîya =14
 
67) Ya Rab! Bi qedrê namey’ Fettah û Rezzaq a ti =14
Qey qedrê Esmaul Husna’ mehfê mi bi d’ weti =14

68) În herfî herfê Nûr ê. Sey Merîhî hey ser a =14
Bi namey’ Asayê Mûsay’ zulmat beno cêra =14
 
69) Ya Rab! Manayê în herfan a ho keno medet =14
Sey zarîyê heqîran kî çew vînên’ hîdayet =14
 
70) Na mana di çekuyê to berzîn estî çiqas =14
Bi rojan û esran ma bexşê to bivîn’ ewqas =14
 
71) Ya Rabbî! Ez ho vendeno to bi dil û bi can =14
Ho kuweno to lâkî bi tor sirrê ayetan =14
 
72) Herfê Nûrî mi di cem bikir’ in mezîyetan =14
Tor xeyr hey înan di. Bikir’ raşt manayê înan =14
 
73) Giredayeyê mi yew ardimkar bierşawe =14
Bi ey a pêroyê xem û xûset bidarne we =14
 
74) Bi hurmetê sûreyê Fatîha Ummul Kîtab’ =14
Û sûreyo bînan yew xulam’ bide mi ya Rab =14
 
75) Ey Mewla! Ez ho to ra dexlet û rîca kena =14
O Namey’ Azam ke bi dua ha qebul bena =14
 
76) Homay’ mi ! Ê çekuyê ke qasîdan kerd’ zikir =14
Înan pêşen xwi ziwan, cirmê mi ti af bikir’ =14
 
77) Ey Xaliq, ey Wahar’, ti bide mi her waştey’ mi =14
Karê mi asan bikir’, ti xwi bibe paştey’ mi =14
 
78) Ho kuwen’ to lâk ya Rab bi welayetê Ehmed =14
Ey Esmaul Husna ke dîyayî ey Muhammed’ =14
 
79) Ya Rabbî! Ti mi guna ra heta awiro veng =14
Hifz bikerî, ti Afê xwi bidî mi lap û çeng =14

80) Lingê mi abiçarnî xeyran, teqwa û rastê =14
Bi cemato pîl a birasnî Firdews’ bi dostê =14
 
81)Weşîyê û Tarîyê qebr di bikir’ merhamet =14
Zulmatê qebr ade, bi roşnî yi biker’ rehmet =14
 
82) Ya Rab se ben’ mehşer di ti pelê emelan’ mi =14
Pak bikerî, giran bîyar’ qapanê mi xeyran =14
 

83) Mi vîyarne bi vazd a serê pirdê sirat a =14
Adir’ û ezab ra ti mi bipawî her het a =14
 
84) Rîdê kerdinê mi gunayan’ mi af bikere =14
Xeta, xelet û cirmê mi pîlî ti bivyere =14

85) Biwaz’ ey qedrê xwi pîl Îsmî Azam kirişte =14
Bi bereketê ey a ti hey sulh ser a pişte =14
 
86) Şer bikere, meterse, xwi meunc’ birume ser =14
Hetê heywanano wehşî ya açarne ti ver =14
 
87) Kam yew dişmenê xwi wazenî şo ser mereme =14
Verba to bêrî zî şahan ra pax mekir’ heme =14
 
88) Ne yew mar ra tersenî ne zî yew dimpiştik ra =14
Ne zî yew şerêk qoren û yeno hetê to ra =14
 
89) Ne darbê fekê xînçer ra ne darbê kalmê ra =14
Ne yew tîr ra biterse ne zî yew tahluke ra =14
 
90) Xelatê wendekarê ney şefa’tê Ehmed o =14
Bi rezê hûrîyan a şiyîşê Cennetan o =14
 
91) Bizane ke Muhammed hend pîlê qasidan o =14
Rîerdan a amaye hend xeyrînê qûlan o =14
 
92) Demê her hacê xwi de xwi bierz’ meqamê ey =14
Bi ey’ betal bikir’ zulmê zalîm û gamê ey =14
 
93) Ya Rabbî her roj, her dem û her guvîyê vay a =14
Qey Muhemmedî ya salat û rehmet bide pay =14
 
94) Ti ey û keyeyê ey rê tim salat bide war =14
Hendeyê vaş û vayan salat tey bikire bar =14
 
95) Qasê bereqê virreyan û varûnê hewran =14
Yew salat birasne ci qasê erd û asmînan =14
 
96) Tik teyna Salatê Homay’ û Melekanê ey =14
Yew delîl o qey ramotişê qedr û şanê ey =14
 
97) Bê, ti zî heta roj û serrî bikerî dewam’ =14
Heta ke tîj’ şewq bido biyare Salat, Selam’ =14
 Ömer Faruk Ersoz

Vatê , qêdê Antonio Gramcî ;” khon hê qıdîên , mırên, lia newûê hama nızîyê ,nıbîy” ... 
Şar (mılletê) bısılmonê ( muslımon) êr hetta qırîkê xû yo kerdenê masivaya ( bî Hommê 

pîerê çî ) hê tede. Vêşonê yınê aşmê Rûecî( ramazan ayı) masivaya ha tê lımıtê o barkerdê. Ço 
eşken herêmê Îslomîyetîr vac “ ha nîon sefaletê Tînsêlîd”. 

“Deston  tekno muhafazakâronıd “dînê Îslom hîn  tinsêl sefalet  vıraştışîr  biya  “ farma-
kona “ (ilac ). Seronêk ( çend sêr) kîştê ma’d , vêr çımon ma’d bîya “ zîedbîayîş dîndarê” o “ 
kêmbîayîş dîndarê” o “ pêser agêrayîş  dîndarê “ zîdîer hîna yo dîndarê aborî , sîyasî , polîtik 
yo dîndarê nîyapîera . Xellasî , pê mesaj azadî , qıdîyayîş honê newûerak vac ez bıras cı , gê 
dîn honêrê pê yo farmakona ( ilac ) newûe vîc medon . Inna yo raştîya ha pawûena.

Karen Amstrong “ek   vatê Homme’ra yo rûec’ra kot , mehnê xûı ke vîn , bîeveng , hirdî 
hîrdî yonê teoloji ( dîn) cê yî gen “ vaat . Inna yo bıne sê Thoms Kuhn tarîx îlîmîd ( bilim) “ 
tîenonkotîş paradigmad “ ard zıwon o cîr vo sê wûêxt krîzê îlîmîa. Êr ma krizê dîn ( islomê) 
bîar zûwon yo xeletî nîya ! Ma îna bîar zûwon ; pîerê dînya’d Îslomê siyasal xû qîdênayîş 
, Mısır’d qıdîayîş Îhwan , Îronı’d qıdîayîş Hûmeynîzm , Tırkîya’d qıdîayîş Nûrcîyê Îslomê’d 
yonê teoloji ona medon . Khon’ık merg verdıb  o newûek hama namo medon nîon în kri-
zı’d tienonkotîş paradigma o bîayîş paradîgmawa newûê hê zûar don cûyayîş.  Nîemumkinê 
newûera yo pîenekerdïş o kûekra yo bedılbayîş..

 Hama zaf heterojen , kêm , izole , o vêng tersinik vîc lia honc bedılbayîş ho don berır .
“Tekno-muhafazârkâr   Nızdîyê tasavvurê teolojiyê İhsan Eliaçık o Ernest Bloch o  Mah-

mut Ünlü o (Cübbeli Ahmet)  o  tasavvurê teoloji Gazzâlî  yo nî . Yo eya’k newê ha yenna 
, eyya bîn bêknâ eya’k ha rî êrdon terkkenna ha zerrê eyêd xılîena. Fazlur Rahman Malik , 
Hasan Hanefi, M. Abid el-Câbirî, Muhammed Arkoun , Tâhâ Abdurrahman o teoloji İlhami 
Güler , Hasan el-Benna , Mevdud, Seyyid Kutub o  Said Nursî  yo  teoloji nîw .Innî pîer vêng 
despekerdîş teoloji newûyê. 

Pênî Omayîş Entegrîzîmon

 Abdelwahab Meddeb “nıweşîyê islomê “ nomewak no pa “ islomê entegrizm” Hîn bîya 
ressentiment. Yo wûendış o fehmkerdış semptomik’ra ço bon despêkerdîş des sêr islomêr  ço 
eşken vac yo wûêxt herm serdın(soğuk savaş,) (mekke), des sêr herm germın (medine)  o 
bad  piexmêrîa  wûêxt herm xûbxû ( iç savaş) (Basra ,Kufe,Şam) , Inna hîrıs(otuz) sêr hol 
ftraf yê ek moncî , fehm nîeb , ınna anomalin/nıweşî/nomê sendomê etiyoloji ço nışkên pan.
Kusay bin Kilab , Kureyş’k yen vatış kawmê  Êrebon Mekke’ra grotış o yonê herêmê êrd Êre-
bîd cûyayîş despê kerdış newe’ra gê bîer fehmkerdış !  Hâşimî o Emevî  dı qûêlra a bîrîên o 
êqrebê yo bînê. Reqabetê (Kureyşon) , bad  vîcayîş islomêya kûenna yonê rahar, kûcberî , pe-
naberi mecbûrî , herm, bûroqrasî wûêxt grotış bîn dêst , aristokrasiyê bacar qûêl(soy) Emevî 
, Haşîmî’k yên vatış  o meselê pîexmêro newonîr kên vîn( kaybedilen savaş),  bêkna otır êsên 
!! Hicaz’ra o Medine, Irak (Kufe, Basra) o  barkerdîş  iqtîdar  hetta Suriye (Şam)  yonê qêde yo 
vıraştış , pîanayış o cûyayîs koxê îqtidar ard medon .Eyınok ınnı reqebet o herm serdın hayê 
bî , yın hûrdîn yobîndayîş o wûedartış ard medon. (Hâricî ), herm xırabîn  (Cemel, Sıffîn), 
mêzg insonê’ra wûe nıdarîên, trajedî(Kerbelâ).  Ma hîna xûerîra nîe , bınê serra bıger o yo 
vatîş vernî ona eşkên bîar zıwin.Udûl, tulekâ, nekre, atıyye, , müsle vıraştış,  mıtlak , tahkim, 
maksûre ...  ftraf ey wûextîê.

Binatê Hz Ebû Bekîr o Pîexmêr Muhammedı’d dûestê hetta merg , heskerdış, fedakârê , 
ontîş dêc vêrê vahîy omîayîş nîyab pîera. Ebu Bekîr  bad Pîexmêra halifetê , sistêm serokratî 
, vengê sistêm dekerdış islomê uca’ra hetta êr pê despêkerdîş islomê siyasala arda rasna êr o 
tebêr pirozbahî ( kutsal) ya ama vıraştış o cûya. Ewı  khon , xırabın , sistemok bu sebêbî   tîe-
nonkotîş mılleton ,cê yî sîstem nıknewûe o cûyayîş mılleton pê safîkerdîş ser nıknewûe  xêrêt 
paradîgmawa newûê bersıv (cevap) dayîş problemê ontolojik o formulê xû pîa arda.  Tarîxı’d 
tım ona bîya newûê .

Otırok yen fehmkerdiş Homma çîko ehtîyacê yî pê ontolojik esta grota bîn hakîmîyêt xûı 
o ınnê beşerî’z do îradê -cuzzî o penîyê yîz holî o xırabınê arda vıraştış .Yo sexûêş Hommî 
Spînoza  “  Homma , têna pê merdımon nîemceton nîezonayon yen fehmkerdışık wûı hû-
kımdayo o hûkım vıraşto “ ,  o tarîfkerdış , nıştîş Sîpînoza’d gronî ew wûextîd cûyayîş o ve-
nayîş seraw.

Dr. Bahri ÇAKABAY

Ârd/ dûnya pîanetê hîrinê rûêcîa, ârd/ dûnya, 
yêra yo tênawa sîstêm tîcid bêkîa têynawa ârdun 
èzmunun’id (evren/kîaynat/ûnîvers’id). Ârd/
dûnya têyna rî ârdî dûnya cia duna zexîrê hîyîn 
û têyna’d ard dûnya atmosfer dewlemend oksîjen 
estu. În di formûl giredayê bîye hesab cîuyayîş 
kerd. 

PIRLANTÊ VENGUNÊ

Astronot’un wuaxtog aşm’ra gêrêna in fitraf 
apollo’ra kaşkêrd’ib, ârd êsayiş yê munen sê mû-
ceffer reng gunî ya: okyunus kuhê, Merkez,zz,/
koho/kiho/khewe(mavi), mûij, hor sîpîe û ârd 
renga hewz/yeşil û rengê qehwî. 

MA BINE BUNÎ DAYÎÊ (PÊMAWUTÊ) ÂRD/DÛNYA (Tikî datayê kê gerdûn)
Dûrê(arê ârd’î/dûnya)tîc=149,6 mîlîun km 

Gêrayîş ârd/dûnya = 365,25 rûêc  
Lezê raar xuwi       = 29,8 km/s 
Gêrayîş wuaxt xuwi =  23,93 saat 
Çap ekwator             = 12,756 km 
Germinê rî xuwi        = -70°C û +55°C 
Girunê(kûtle)=(1M⊕=5.9722+1024 kg[1]. 
Kaşkerdiş ârd’î(yer çekimi)=1 F=G.(M1.M2)/R2 
Satalît(uydu) = 1 

MERAQKERDIŞ 
 

Hetanî înkê  lewê Ârd/dûnya’d kerre vêr vîrîenun’ig dîu 3,9 mîlîard sero veru.  
Oksîjên atmosfêr Ârd/dûnya cuyayiş/xudayiş sebebu. 
In gaz 2 mîlîard ser cîover pê batterîuna(bakteri) yen dest pêkerdiş.

ÂRD/DÛNYA GERMINE BÎE DENGÎ (EŞİT OLMAYAN 
ISINMA)

 
Nimute kendver riumne (rumitiş/dûsnaye/girada-
ye (eksen) gêrayiş Âar/dûnya 23,5° wo. 
Pîanet (gezegen) Hettanî’g Ârd/dûnya leqnayiş 
xui hetatê tîc bik,wuaxt çarnayiş/gêrayiş demserrî 
benu. İey çiig (elemênt) çend ekwator’ra dûîrîb 
iènd riind iêysena. Gierminê rî Ârd/dûnya riumne/
giradaye (eksen) nimutaye’ra  tîca bîeçot’ra sebeb 
duna. Ini èynî zemunid paliznayiş atmosfer firtine/
hawun sebebi dunî û ferqê musnayiş demserrî’un (  
demserrî=mevsimler) virazen.

HERAKÊT QİTİUN (KITA)
 

Tualê ârd’î, se kêykerdiş sûêbe/î (vênayiş=bulmaca) verarê okyonus’id tûalê newe ver çar-
nen, pê hîdî û îstiqrar’ra yo cis radênayiş plaqê xui pê çend hebîuna felqê kenu. Qitê’g gire-
dayê  plaqunê’iz radayiş xui’a kirişnîn.

Napayiş (temas) mîun qerabalîx’id pê volqanuna dewlemênd (zengîn) û xelîek bimlerzu 
‘ra etkî menu.

MANÎETÎK/MIQNATIS GÊRAYE

Apo Züveric

Yow ruej qıcî yow aşîk û qıcî yow axey bênî 
tîyemon. Zaf şen û teyîn şen, xelek  yow waxt ser 
vîyeren ra, la nê aşık û nêzî axa pêy nıhesyên ke 
gıcî yın bedılye yî.

La yow ruej yına merdım âşık tor qıconê xwu ya 
şen dorê geştê xwu gêrênî. 

La feqet lac axey yo ke xelet bîyo tor qıconê aşîk 
û ûca mîyonê qıconê axeyd dî bîyo pîl! geşt gêreyîş 
ra zaf zaf şarmîyen û şarmîyon û  xwu ver ra çoy ra 
geştê xwu nıwazeno. 

Bırey û wey,  may û pî qıcon aşıkon eno wezîyet 
ra xêlek zaf şaş monênî. 

Dım ra  çond ruej serra vîyerên ra, kêy merdım aşîk, eya dewra barken û şeno yowna 
dew, semêd geşta. 

Ina rey! ey qıcı aşîk bînan, kom yow cara ravîyerênî ra se! her yow çîy ra yow mehna 
donî ke bıray yıno bîn zî şarmînîyeîşê xwu terk bıkıro û bıgêrî geştê xwu.

Zaf sên û teyên şên - şên resênî mîyon yow bırr.

Yow lac aşîk çım gıneno yow dar ra gırd! vano: hê bonê, ena dar ra çı weş yow kulînê rûn 
vêcyına.

Yowna bınê şen û narey zî çım gıneno yowna dar û ey daron ra yow dar rê walyer ra. 
Û yow zî dar ra bîn zî  ha ûca û eya zî yow darê  xırtîka. Bı yow vengo berz ra vendono û  
vano: bonê mı ra, ına darê valyer ra çı weş Sawê vırazîyên û ını eya bîn ra zî  çı rınd gezê 
vırzîyênî.

La sekên nıkênî lac axey neşkeno geşt xwu şar ra bıwazo.
Ena hîkayedı zî reyna bena eşkıra ke merdım çı bo; a’wı qêdê xwu yo û nêbedlîyen o ro - 

ro. 

Not’ê mı: Ena mesela û hîkayê kulturê şarê ma, ez qıcıtê xwu ra zana û anonîm û gelîrîya.

   Ceyık Ben û Ceyık Nêbeno

Macîr Cîron

Şeyh Şerif Kelaxsi ra lacê Şeyx Mistfa efendi bi.
Dayê Şeyx Şerif Xeylon Gowderi ra bî.

Şeyh Şerif verê kiyyam Şeyh Said yew ruec şinû 
Xeylon,

Watişan gorê hettûn a roc Xelonicun , zede kes 
nızonêni nimac çinêyo çi semedra yenû kerdiş.

Efendi zî vaiz dûn xalon xwî vunu:
-Ni qeydê nebeno nimac bikerîn.
Kam nimac bikêrû hetê Homay di cê eyn esto.
Kam nêkerû a dinyad hisab pil dunû Homay.
Xeylonic zî vanî:
-Efendi ti Şeyx de mara vac, nimac sênî benû 

ma bikêr?
Şeyx qayilû xalon êy bimusî nimac bikêrî.
Şeyh onênû derheq şart islomê di Xeylonic zaf 

çi nizon, wî zî zaf nişin xalon xwi ser .
Şeyh vano:
-Şima sêr sibayû reura warzênî hema şefeq ne-

veciyo, şima di farz û di rekat nimac kênî, dima 
waxtag tij hetê nimroj tam yena wertê êzmin ew 
waxt zi şima çehar farz u çehar zî sünnet perû piya 
heşt rekat nimac kênî. Hetê şun waxtag newe benû 
tari, şima honc di farz û di sünnet perû piya çehar 
na rêkat nimac bikerî besû.

Ina yena zunayiş Şeyx xalon xwir rocid hiri waxt 
nimac kerdû raşt.

Züvêr ra mallê saf eşnawenû Şeyx şartî nimac semedê Xeylonicunir kerdû hiri waxt, nê sera hêrs benû.
Rocêk Şeyx yenû Züvêr malla şinû Şeyx het û vano:
-Liya efendi ti qet Homayra nêtersênî?
Şartê nimac rocid ponc waxto.
Ti sênî eşkênî Xelonicunra vacê rocid hiri rê nimac bikerîn?

Şeyx onênû malla zaf hêrs biyû,
Ageyrenû mallê vunû:
-Malla qey ti mira hêrs biy?
Ezî zano şartê nimac poncî
Mi zor hirî waxt Xelonicunir dayî qebulkerdiş.
Ti camêrd se ,ti şuê dina waxt sern biker ponc waxt.

Rehmê homay hurd hemîn zi ser bo.
Hurd hemê zi zunayê ma bî û hurd hemê zi hetê millêtê mara zaf omêni hêskerdiş.

Nimac Xelonicun

Mamoste İrfan KAYA

   Bêbextî

Mi qed nêzanenê însan dejî xo de hende tena yo

Her kes çi baş, çi şaş qederê xo de yew gêraye yo

Kesî fam nêkerd na raywanîyê ma key dest pêkerd

Çi wext ma eslê xo ra vejîyay, çina yo no xurbed

Tim û tim ma derdî kirişnayî nat û wetê heyatî ra

Ma dorêk bes kerd dorêk zî minet nêkerd dinya ra

Serran lez kerd û şîy bextê xo dima ma bîy xerîb

Seke teyrêk nişka perra û şîye ma mendî bêmirad

Her mergî de ma merdî, mergê xo rê ma bermayî

Ax, ê ki ameybî şîy, serê her rayî de ma mendî

Meger dinya ma rê welat nîya tena bebextî ya

Ma çend meyl aye kerd la qet rî nêda, bêwefa ya

Ey şaîro zerrşikîte bêfeyde yo meke hîn ax û zar

Dinya ne tena to rê qet çewî rê nêbîya dost û yar.

Çime: Wexto Vindîbîyaye, Weşanxaneyê Vateyî, İst., 20116, rp.59.

 Newzad VALÊRÎ

Ez gânî ra bêzar kerda gelo yar cefa ra ecîz nêbena

Felekî veşayî axê mi ra gelo mumê miradê mi nêveşana

Pêro nêweşan rê canan dermanê derdî kena ihsan

Çira mi rê derman nêkena gelo mi nêweş nêvînena

Şewê cîyayî de veşeno gânê mi, gon rijnenê çimê mi

Fixanê mi şar aya kenê gelo bextê mina sîya aya nêbena

Gulê alişkanê to ver çiman mi ra awa gon rijiyena

Delala mi wextê gûlan a la xora awe lêle nêbena.

Mi xêmê xo nimitnenê ê vatê ke yari rê bike aşîkare

Ez nêzana a bewefa ra vajê gelo bawer kena ya nêkena

Ez meyîldarê to nêbî bî ti mi sermest kerdi bî

Xafilêk ke mi eyibneno gelo to bibin nêkeno şerma

Fuzûlî rindo belangaz o her dem şare rê risîya yo

Persê ke na çi sewda ya gelo na sewda ra bêzar nêbeno.

 * * *

 (Tirki ra Tadayox: Newzad Valêrî )

Çime: Gölpınları, Abdülbaki. Fuzûlî Divanı, İnkılâp Yayınları, İstanbul, r. 112.)

   Fuzûlî’ ra Yew Gazel

   Ma Çı Vato Maxwı Vato : ” MA Z’ ÊST”

Qalê ma zafînan giran ameya
Ma çi vato ma xwi vato:”Ma z’ êst”
Sey mazyero ristîm’ xwi ser rabîya
Ma çi vato ma xwi vato”:” Ma ‘ êst”

Tay bîy şey heme kowtî serê govend
Tay rîpûlîs bîy seke dîye bin’ bend
Eysaye ma ey kerd’ aya bi yew vend’
Ma çi vato ma xwi vato :” Ma z’ êst”

Darbîn zanî ma darb rê îlac ard o
Her yew nişteyê ma şîfayê derd o
Merga piştey vanî şima sekerd o
Ma çi vato ma xwi vato:” Ma z’ êst”

Heqbeyê xwu di ma ardi bo gûlî
Tay gilarzeyê vilan tay zî lûlî
Vazdê ma ra deja mênd tîkî bûlî
Ma çi vato ma xwi vato:” Ma z’ êst”

Tayan fekê xerepna hey kûzen’
Tayan ters pişyawo ci hey nûzen’
Ma hey lerz fînen’ neweşan hey xizen’
Ma çi vato ma xwi vato:” Ma z’ êst”

Ez nêzano çira wîna hey qoren’
Sey gayan xwu veradawo hey borren’
Sebeb çîn bo çîra wîna hey orren’
Ma çi vato ma xwi vato:” Maz est”
Hîşê înan bînen’ mi vatîn qûrban
Ma pay nawa şima kam yew ling heyran
Şima qey hend hey qarqilyen bi ziwan
Ma çi vato ma xwi vato:” Ma z’ êst”

Xwi înkarê karê însanan nîya 
Ez çi bikîr ez xwi yew Zaza bîya
Çey yew cehdewo şaş ra ez nêşîya
Ma çi vato ma xwi vato:” Ma z’ êst”

Bîyayîş ma qey hend ho giran yeno
Ez ho reçê pîrîkan xwi di şûyeno
Besteyê çew nîyo nêroşîyeno
Ma çi vato ma xwi vato:” Ma z’ êst”

Ma kokê xwi sera hey erzenî gil
Verba çewî çirrey war nêanî mil
Sey gûlşenê hey akenî gûl û vil
Ma çi vato ma xwi vato”: Ma z’ êst”

Ömer Faruk Ersöz

1965 bi ma hema 6 yan 7 serebî.

Cirûn ma Yib Qasun Xelon ra bi. 

A ser 25 hezar perê cîr pîyangora vecî-

yabî.

Yib Qasun Fötr şovkê yi yeno mi vîr..

Yib kerrê mezelun taştîn. 

In semedra Çoligicu tera vatin Yib me-

zelcî.

Xal Yib pê perûn piyangoya yew Astua-

ra spi girotib. 

Ew waxt Çoligid tomafil çinêbî. Yib pê 

astuara şînî çarşu omênî kyê.

Xal Yib hol miqat Asturê xwî bînî. 

Zerê Eywunê xal Yib’id zerrê çuvalunid 

eskic girotib nêbî pîyê ser. 

Ma qij şînî kê xal Yib , Cenekê xal Yib 

xala Fehîma eskic Astuarin dên ma ma 

werdînî. 

Rid eskicunra ma qij ver bêr xal Yibra 

nileqenî. 

Xal Yib 2 serra pê perê pîyor dê Astuar werdis û perê xal Yib awkê xwî untibî. 

Xal Yib idarêra bibi sist û dima bibi dendar..

Xal Yib kê xwi girot şibi Diyarbek. Ucara zî şibî Izmîr.

Ucad dinyê xwi bedelnay bi.Hem cirun hem zi şinasi ma bi. 

Ma cîr zaf qehrîyê bi.

Perê piyango xal Yib’îrîz xer niardi bî.

Homa rehmê xwi cîr bikero.

   PIYANGO

Hardê Dewreşi  cı diyo, cı nêdiyo!

Sarê ma,  mıletê ma  Cini u Cu-
amêrde  ma.

Hetê made Ciniyê ma Tije ra ave 
ustenê ra ke  karê  çeyi bı kerê, hire 
bereketê çeyi    vind nê bo, hona ke 
tije nê esta  karê gurê  xo kherdenê-
ne khedenêne..

Tija sodırê ke estê,  moene ma  
xu carnenê  ve Tije mınete  kerdene 
( ya tija sodirê,   keş  tengede me-
verde,  can weşiye biya na Hometê re, kose jüde ki marê,..........), eke  mınata xo kedenênê 
narayê ki  domeni ustenê ra , domununê xu re ara kerdenê, tayê  rusnenê noba mali,  tayê 
rusnenê vere  bızeko, domununê  ma ki gereke  moa , piye  xo de bı gurine, ciniye ma cu-
amêrdıne xo dıma şiyenê teverde, hegayude gurine,  Ciniyê ma hem zerê  çeyide hem ki 
terde gureenê,  suğre dina nê qedine .

Dewuze ma feqir bi, Cuamêrde  zof teverde,  xeribiye de  şiyenê guriene,
Ciniyê ma hem zerê  çeyide de hem ki teverde, usar ke bi hega ramıtênê, bostanê nênu 

ru, vas çinıtênê, amnon de ki  hega çinıtênê  ardenê cün , cün eve gau carnenê. 
Cün dıma narayê ki gereke serva sımoston karê xu kerdenê top,  hetê ra ki domununê  

xu de niyadanê, kerdenê pil.
Waxtê henen ama ke sarê ma Dewune xu ra vejiye harde xo, welatê  xo caverda, barkerd 

tae şi sukune gırsu, tae ki şi  welatê  bínu, bi xêrib ez vaji je vırınde  nê  huyi ya, lawukene 
xu nê vati, .

Ciniyê ma dewa xo de zof gureene, karê  xu gıran bi, cetı bi, unca ki wertê  isone  xu de 
bi, teyna yine nê zonêne.

Cae ke mıletê ma şi, Ciniyê  ma  lete je de  zerrê  çeyi demendi,  teynayinê  ontenê, nê 
guriyay.

Mıletê ma  hardê xu, Dewune xu caverday, dıma bone ke yinu eve destune xora vırasti, 
bone xu rıjìyê, dew be mılet,  be wayir  mendi

Cime mıletê ma  eve istir bi, cıme xu raura bi,  xeribiye ontenê,
Xojibe ma bo ke, ma 

paynora hardê  Dewreşi,  
xojibe ma bo ke , ma bıne 
asmene  hardê dewreşra 
feteliyayme.

Fatma Dalgıç

Tû vêşna zerrê mı
Zerya.
Zerya
Wûext nîw hama , Qê tû vıst’ra xû vılardıd 
şayîş serdın.
Zerya
Gê ma hama tîevîstîê şebat evîn
Gê ma tîerakerdîê sê tıfîng ,koxê xeyalon 
sîsperıkon nexşîenon .
Doma zerya doma
In şayîş
Doma xayına
De meşî
Hîn bes nîw çalê darbon paştê mawa .

Hê paw!
Zerya
Hendê yo nefês cıxarî
Hê wûa a kır şlomera hecvıllîk
Şerevdîna suesîn
Hê paw
Zerya !
Zerya
Helok kê sûr tîcê kanîrêş sêr kûeyona
Gêzalêk amê awk ser,
Lîa Qê ma pîa mîrên daldê vırısnê yo tûyêrıd 
Zerya !
Merıjnd xeyalon ma , sê pırd palîyo kıhon,

Hê vınd
Wûa bûyê elbık û zavîl xûrad wûsar
Wûa  ayêb qîc tebêr gergûlê day hawad
Ma lawûkê şarîk kên bar
Astarê şewal û palîon’ra
Zerya.
Darbê kıstê mı
Hêkîatê mına lımıtê
Zerya...

Zerya 

Tari Lola

Ez Welat ra Kota Duri 

Ahmet Çiçek

Mı golık o mongé xuı ruét
Dayéy ez kota bìn xét
Zerréy mı mı bîya dı hèt
Ez ez welat ra kotu dûr
Dayéy tı tım kuena mı vîr

Mı caverda bueg begarı 
Mı caverda deşto warı
Mı caverda hıng o qarı 
Ez ez welat ra kota dûri
Dayéy tı tım kuna mı vîr

Îtad ço mı sar nıken dest
Xerîbéy mîr ni bena dust
Ni cîron túd wîyén nı duest 
Ez ez welat ra kota dûr
Dayéy tı tım kuna mı vîri

Xeribeyd veert yon a ser
Àmır viert zey lasér wıser
Tûra dür ez cûyo çoras ser
Ez ez welat ra kota dûr
Dayéy tı tım kuena mı vîr

Tùra qot dùr xort î çar’as
Xerîbèyd àmır kot sêr çoras
Felek nı verda ez bares
Ez ez welat ra kota dûri
Dayéy tı tım kuna mı vîri

Tı ha xeyalun mıd dayéy 
Şew tarîya ez ho ayéy
Ez çen derd vec honcîk tayéy
Ez ez welat ra qotu dûr
Dayéy tı tım kuna mı vîri

Her o kera şarîr bî zerd
Ez Xerîbèyd ho uncen derd

Ez wekêy dest tûd nu mı serd
Ez ez welat ra kota dûri
Dayéy tı tım yena mı vîri
Bu sıpı xeribéy de ın puer
Çen çetı verena îtad ser 
Dayéy bı tû îtad nîn qer
Ez ez welat ra kota dûr
Dayéy tı tım yena mı vîr
       Ahmet çiçek

Tıver ra Her çi Rınd Êsen

Tıver ra her çi rınd èsen 
Ço nızun zerrè mıd çend hey zerzelè bi çend kaş çend hişar qilyè ra,
çend gering ez tıvera menda
 vèr varuna lıngwarwè 

Tıver ra her çi rınd èsen
Ço nızun ez çend behr ru ser viyerta ra,
Çend gèring ez nimxeneq biya 
Çend vèşuni mı unta 

Tıver ra her çi rınd èsen 
Ço nızun zer rè mı çend gering kıl kota cı 
Çend hèw biya tarűm 
şiya huna biya wel 

Tıver ra her çi rınd èsen 
Ço nızun yo felqè zerrè mı welatıd mend 
Yo felqı mına ına ğeribida 
Mı çend gering şarmu verd műin mıletıd vèr xu çarna 
Ez bermawa hesir bin lıngun mıra şi war
Tıver ra her çi rınd èsen

Mahmut Aris

Aqîbêt Hus Garîs

İsmail Baytemur

Ma pelun tarix qelden tede geren xu .Seg Macir va (Ez 
biya tü gérena xu xura) .Yo rieç pelib pel ma vinenig ma 
mend daldida ma verdie tarid. ma zunig pê des henzarun 
serunag ma he ita. Zaf ume viertra şi, ma he itia, ma itiara 
wue nibi. Çi ecieba ku ın  pelun tarix ıd ma ni esien yeqin 
mıd ına darb ma daya xur. Jo tebaat ma est; ma xerib xura 
cuarıd ca dun cı naşnen rue. Ma zunig tarix ayıg cuarıd 
ruenişte ayun destra umo nıştış. munenseg ayig ma xura 
cuar naşne  ru yin aye maz xur nişta,er ma ni eşkien ıne 
dexvakır.La ek ma zun xu ser xebat biker fonetik  zun xu 
ser xebat bıkır zun zazaki’ra fehmıbse, ma vinenig ma he 
zere kelimun tarixid nımıte se hadise (Malazgirt) kar ka-
riuno ,nome xatununo ma eşken ın misalun pe seyuna bı-
umar. 

Ma qelden pelun edebiyat o felsefi pelib pel puen ma 
vera zaf vate mara nas. Quyen ma vera zaf sonık,vatê,o 
fıkır ayê het mayê şar destıra bi bezrı. 

De biyeriên boniyên Nietzsche vatê zerdüşt sini arda 
zun u kerda berz werte Avrupad. 

  
  Ma vinening Sokartes o Tales kiemier niebîa Daka Rak.Ay sonikık ye mar vatien vêr êya 

pıxerid. Ek er tamaşe ma Zazun bi kerdien o ruenişten yeqin bikierin ye mar vatien mesele 
“hüs garıs o heş”. Vatien Hus Garıs heş destıra reman xu erzen jo gume o ber qefelnen, heş ni 
eşken xu cı resn pedeka şına lüejini’ra katun kena warı vuna “Huso tevara kate he varen bie 
ma pia buer”. Hüs garıs xu xu vun kateg he varen miriz bes heşırız bes. Şın ber ken a o şın 
tever. Hin şıma bexesıbnien aqibet hüs.

Ez tenyaya, bê wahêra,             (Ben yalnızım kimsesizim)
Vacê mırê sera şıra,                  (Söyleyin nereye gideyim.) 
Kâ piyemê kâ mayamı,            (Hani anam hani babam,)
Ez se vaca vacê mıra.               (Ne diyeyim söyle bana.)

Ez nêweşa bê hal menda,        (Ben hastayım halsiz kaldım)
Ez nê vana ez bol rında,          (Ben demiyorum çok iyiyim,)
Vengêmê nêşıno kesi,              (Sesim kimseye gitmiyor,)
Weynayış nê mend çımanda.  (Bakışım bitti gözümde)

Boynê marê ma sekerdo,          (Bakın bize biz ne yaptık,)
Vewr vareno marê serdo,         (Kar yağıyor bize soğuktur,) 
Nêzana kamirê vaca,                 (Bilmiyorum kime ne diyeyim,) 
Serê madı no çı derdo.              (Başımızda ki bu dert nedir.)

Merdo merdo bêkes merdo,     (Ölmüş ölmüş kimsesiz ölmüş) 
Bê kes fekê xü akerdo,                (Kimsesiz ağzını açmış, )
Şırê boynê halê cinan,                (Gidin bakın hallerine)
Zeryacıdı çi nê mendo.              (Midesinde bir şey kalmamış.)

   Bê Wahêra  (Sahipsizim)

Sinan Karakaş

Mılletema mılletema dınyad yo dare ma çînna, ez bı serdwud 
(bîewûlat)  semed şımawa. Hûnermênd şar ma.

 Hûnermend nemerd Rencber Aziz

